
ANNOTATSIYA

Mazkur maqolada barqaror demografik siyosatning nazariy asoslari, uning hududiy rivojlanishdagi ahamiyati hamda xalqaro
tajribalardan foydalanish imkoniyatlari Namangan viloyati misolida tahlil qilingan. Tadqiqotda demografik jarayonlarning hududiy
xususiyatlari, jumladan, tug‘ilish, o‘lim, migratsiya, yosh-jins tarkibi va urbanizatsiya ko‘rsatkichlari barqaror rivojlanish maqsadlari
bilan uyg‘un holda baholangan. Xalqaro amaliyotda Yaponiya, Fransiya, Janubiy Koreya va Kanada tajribalari o‘rganilib, ularning Na-
mangan viloyatining geodemografik sharoitiga moslashtirish imkoniyatlari ilmiy jihatdan asoslangan. Tadqiqot natijalari hududning de-
mografik salohiyatidan samarali foydalanish, inson kapitalini rivojlantirish hamda hududiy rivojlanishning barqarorligini ta’minlashga
qaratilgan demografik siyosatning ustuvor yo‘nalishlarini belgilash imkonini beradi.

KIRISH
Demografik jarayonlar XXI asrda dunyo mamlakatlarining ijtimoiy-iqtisodiy rivojlanishiga bevosita

ta'sir etuvchi strategik omillardan biriga aylandi. Aholi sonining o‘zgarishi, yosh tarkibining transformatsiyasi,
urbanizatsiya sur'atlari va migratsiya oqimlarining kuchayishi hududlarning iqtisodiy salohiyati, mehnat bozori,
ijtimoiy infratuzilmasi hamda ekologik barqarorligiga sezilarli ta'sir ko‘rsatmoqda. Shu bois zamonaviy de-
mografik siyosat nafaqat aholi sonini tartibga solishga, balki inson kapitalini rivojlantirish, hududlar o‘rtasidagi
demografik muvozanatni ta'minlash va barqaror rivojlanishni qo‘llab-quvvatlashga yo‘naltirilmoqda.

Barqaror demografik siyosat BirlashganMillatlar Tashkilotining 2030-yilgacha mo‘ljallangan Barqaror
rivojlanish maqsadlari bilan uzviy bog‘liq bo‘lib, sifatli ta'lim, sog‘liqni saqlash, gender tengligi, munosib
mehnat, kambag‘allikni qisqartirish va hududlarning inklyuziv rivojlanishini ta'minlashga xizmat qiladi [1]. Shu
nuqtai nazardan, demografik jarayonlarni boshqarishda xalqaro tajribalarni o‘rganish va ularni hududlarning
geodemografik xususiyatlarini hisobga olgan holda moslashtirish ilmiy hamda amaliy ahamiyat kasb etadi.

O‘zbekiston aholisi sonining barqaror o‘sishi kuzatilayotgan davlatlardan biri bo‘lib, demografik rivo-
jlanish hududlar kesimida sezilarli tafovutlarga ega. Ayniqsa, Namangan viloyati respublikada aholi zichligi
yuqori, tabiiy ko‘payish sur'atlari nisbatan faol hamda mehnat resurslari salmog‘i katta bo‘lgan hududlardan
biri hisoblanadi. Bunday sharoitda aholi sonining o‘sishi bilan bir qatorda bandlik, migratsiya, urbanizatsiya,
ijtimoiy xizmatlardan foydalanish va infratuzilmani rivojlantirish masalalari ham dolzarb ahamiyat kasb etmo-
qda. Natijada hududning geodemografik rivojlanishini ilmiy asoslangan demografik siyosat orqali boshqarish
zarurati ortib bormoqda.

Shu bilan birga, turli davlatlarda demografik muammolar turlicha namoyon bo‘lishi sababli ularni hal
etish mexanizmlari ham o‘ziga xosdir. Masalan, Yaponiya va Janubiy Koreyada tug‘ilish darajasining pasay-

ishi hamda aholining qarishi asosiy muammo bo‘lsa, Kanada va Avstraliyada migratsiyani samarali boshqarish
iqtisodiy rivojlanishning muhim omili sifatida qaraladi. Fransiya esa oilani qo‘llab-quvvatlash va tug‘ilishni
rag‘batlantirish bo‘yicha samarali demografik siyosati bilan ajralib turadi. Ushbu tajribalarni Namangan viloy-
atining geodemografik sharoitiga moslashtirish hududning barqaror rivojlanishiga xizmat qilishi mumkin.

Mazkur tadqiqotning maqsadi xalqaro demografik siyosat tajribalarini tahlil qilish hamda ularni Na-
mangan viloyatining geodemografik xususiyatlarini hisobga olgan holda qo‘llash imkoniyatlarini ilmiy asoslash-
dan iborat. Ushbu maqsadga erishish uchun quyidagi vazifalar bajarish zarur:

-barqaror demografik siyosatning nazariy va konseptual asoslarini tahlil qilish;
-demografik siyosatni shakllantirish bo‘yicha rivojlangan davlatlar tajribasini qiyosiy o‘rganish;
-Namangan viloyatining geodemografik xususiyatlari va demografik rivojlanish tendensiyalarini baho-

lash;
-xalqaro tajribalarni Namangan viloyatining hududiy va demografik sharoitiga moslashtirish imkoniy-

atlarini aniqlash;
-hududda barqaror demografik rivojlanishni ta'minlashga qaratilgan ustuvor siyosiy yo‘nalishlar va

amaliy tavsiyalarni ishlab chiqish.
Mavzuning o‘rganilganlik darajasi. Barqaror demografik siyosatni shakllantirish, aholi takror barpo

bo‘lish jarayonlarini boshqarish hamda hududlarning geodemografik rivojlanishini ta'minlash masalalari jahon
va mamlakatimiz olimlari tomonidan keng tadqiq etilgan. Xorijiy tadqiqotlarda demografik siyosat davlatning
tug‘ilish, o‘lim, migratsiya va aholi tarkibiga ta'sir ko‘rsatuvchi kompleks boshqaruv mexanizmi sifatida talqin
qilinadi. Ushbu yo‘nalishdagi ilmiy ishlarda demografik siyosatning iqtisodiy rivojlanish, inson kapitali, ijti-
moiy himoya, reproduktiv salomatlik hamda barqaror rivojlanish maqsadlari bilan o‘zaro bog‘liqligi asoslab
berilgan. Ayniqsa, P. Demeny [4], J. C. May [7], G. McNicoll[8], F. W. Notestein [9], J. C. Caldwell [3] va W.
Zelinskylarning [14] ilmiy tadqiqotlari demografik siyosatning nazariy asoslarini rivojlantirishda muhim o‘rin
tutadi.

Barqaror demografik rivojlanish masalalari Birlashgan Millatlar Tashkiloti (BMT) [13] BMT Ahol-
ishunoslik jamg‘armasi (UNFPA) [22] hamda Jahon banki tomonidan ishlab chiqilgan konsepsiyalar va hisobot-
larda ham keng yoritilgan. Xususan, 1994-yilda Qohirada bo‘lib o‘tgan Aholi va rivojlanish bo‘yicha xalqaro
konferensiya (ICPD) yakuniy dasturida demografik siyosatning asosiy maqsadi inson huquqlari, reproduktiv sa-
lomatlik, gender tengligi va barqaror rivojlanishni ta'minlash bilan uzviy bog‘liqligi e'tirof etilgan. Shuningdek,
BMTning 2030-yilgacha mo‘ljallangan Barqaror rivojlanish maqsadlari (SDGs) doirasida demografik omillar
sog‘liqni saqlash, sifatli ta'lim, munosib mehnat, kambag‘allikni qisqartirish va hududiy rivojlanish bilan in-
tegratsiyalashgan holda ko‘rib chiqiladi. O‘zbekistonda demografik jarayonlar, aholi geografiyasi va hududiy
rivojlanish masalalari Z. N. Tojiyeva [15], R. A. Ubaydullayeva [16], A. S. Soliyev [11], Sh. Z. Jumaxanov
[6] va boshqa olimlarning ilmiy izlanishlarida yoritilgan. Ularning tadqiqotlarida respublika hududlarining
geodemografik xususiyatlari, aholi joylashuvi, migratsiya jarayonlari, urbanizatsiya, yosh-jins tarkibi hamda
demografik rivojlanishning hududiy tafovutlari tahlil qilingan. Mazkur ilmiy ishlarda demografik jarayonlarni
hududiy yondashuv asosida baholashning nazariy va metodologik asoslari shakllantirilgan. Tadqiqotda qiyosiy
tahlil, statistik tahlil, tizimli yondashuv va ilmiy umumlashtirish metodlaridan foydalanildi.

Natija va muhokama. Barqaror demografik siyosat mamlakat yoki hududning demografik rivojlan-
ishini ijtimoiy-iqtisodiy taraqqiyot bilan uyg‘un holda boshqarishga qaratilgan. Uning asosiy maqsadi aholi
sonining o‘sishini emas, balki demografik jarayonlarning barqarorligini ta’minlash, inson kapitalini rivojlan-
tirish va aholining turmush sifatini yaxshilashdan iborat.

Bugungi kunda dunyoning aksariyat davlatlarida demografik siyosat tug‘ilish, o‘lim vamigratsiya jaray-
onlarini tartibga solish bilan birga bandlik, ta’lim, sog‘liqni saqlash, ijtimoiy himoya va urbanizatsiya siyosati
bilan ham uzviy bog‘liq holda olib borilmoqda. Har bir mamlakat demografik holatidan kelib chiqib o‘ziga
xos siyosat yuritadi. Masalan, tug‘ilish darajasi past davlatlarda uni rag‘batlantirish choralari ustuvor bo‘lsa,
aholi soni tez o‘sayotgan mamlakatlarda mehnat resurslaridan samarali foydalanish, bandlikni ta’minlash va
migratsiyani boshqarishga ko‘proq e’tibor qaratiladi.

Namangan viloyatida ham aholi sonining muntazam ortib borishi, yoshlar ulushining yuqoriligi va

conf.ilmfdu.uz 04 August 2026"ZAMONAVIY TADQIQOTLAR VA BARQAROR RIVOJLANISH" respublika
ilmiy-amaliy konferensiyasi

Tabiiy fanlar

"ZAMONAVIY TADQIQOTLAR VA BARQAROR RIVOJ… conf.ilmfdu.uz61

https://conf.ilmfdu.uz
https://conf.ilmfdu.uz


mehnat resurslarining salmoqli ekanligi hududning geodemografik xususiyatlarini hisobga olgan holda de-
mografik siyosatni takomillashtirishni talab etadi. Shu nuqtai nazardan, turli mamlakatlarning bu boradagi
tajribalarini o‘rganish va ularning hudud sharoitiga mos jihatlarini aniqlash muhim ilmiy va amaliy ahamiyatga
ega.

Yaponiya dunyoda aholining qarishi va tug‘ilish darajasi eng past bo‘lgan davlatlardan biri hisoblanadi
[19]. So‘nggi o‘n yilliklarda tug‘ilish ko‘rsatkichining pasayishi natijasida mehnatga layoqatli aholi soni
qisqarib, keksa yoshdagi aholi ulushi ortib bormoqda. Mazkur holat mehnat bozori, pensiya tizimi va sog‘liqni
saqlash sohasiga qo‘shimcha yuklama keltirib chiqarmoqda. Shu sababli Yaponiya hukumati demografik
siyosatda yosh oilalarni qo‘llab-quvvatlash, farzandli oilalarga moliyaviy yordam ko‘rsatish, maktabgacha
ta'lim muassasalari sonini ko‘paytirish hamda ish va oilaviy hayot o‘rtasidagi muvozanatni ta'minlashga qaratil-
gan chora-tadbirlarni amalga oshirmoqda. Xalqaro tadqiqotlar aynan 0–2 yoshli bolalar uchun sifatli bog‘cha
va parvarish xizmatlarini kengaytirish tug‘ilish darajasini qo‘llab-quvvatlashda eng samarali choralar qatoriga
kirishini ko‘rsatadi.

Bundan tashqari, mamlakatda ayollar va yoshlarning mehnat bozoridagi faolligini oshirish, pensiya
yoshidagi fuqarolarni iqtisodiy faoliyatga jalb etish hamda raqamli texnologiyalarni keng qo‘llash orqali
demografik muammolarning salbiy ta'sirini kamaytirishga alohida e'tibor berilmoqda. Biroq ko‘rilayotgan
choralar tug‘ilish darajasini qisqa muddatda sezilarli oshirishga yetarli bo‘lmayotgani sababli demografik
siyosat doimiy ravishda takomillashtirib borilmoqda.

Fransiya, Janubiy Koreya va Kanada ham demografik siyosatni samarali amalga oshirayotgan davlatlar
qatoriga kiradi. Fransiyada oilalarni ijtimoiy qo‘llab-quvvatlash, bolalar nafaqalari, soliq imtiyozlari hamda
maktabgacha ta'lim tizimini rivojlantirish orqali tug‘ilish darajasini nisbatan barqaror saqlashga erishilgan [17].
Janubiy Koreyada tug‘ilishning keskin pasayishi sharoitida yosh oilalarni uy-joy bilan ta'minlash, bolalar parvar-
ishi xarajatlarini subsidiyalash va ish hamda oilaviy hayotni uyg‘unlashtirishga qaratilgan kompleks dasturlar
amalga oshirilmoqda [21]. Kanada tajribasida esa iqtisodiy ehtiyojlardan kelib chiqib malakali migrantlarni jalb
etish va ularni mehnat bozoriga integratsiya qilish orqali demografik barqarorlikni ta'minlashga alohida e'tibor
qaratiladi [20]. Ushbu davlatlar tajribasi demografik siyosatning samaradorligi uni hududning demografik, iqti-
sodiy va ijtimoiy xususiyatlariga moslashtirish bilan bevosita bog‘liqligini ko‘rsatadi.

Namangan viloyatida vaziyat Yaponiyadan farq qiladi. Viloyatda aholi soni va tabiiy o‘sish yuqori
bo‘lib, asosiy vazifa tug‘ilishni rag‘batlantirish emas, balki o‘sib borayotgan aholi uchun munosib bandlik,
sifatli ta'lim va tibbiy xizmatlarni kengaytirishdan iborat (1-jadval). Shunga qaramay, Yaponiya tajribasidagi
oilani qo‘llab-quvvatlash, bolalar parvarishi xizmatlarini rivojlantirish va inson kapitaliga investitsiyalarni
ko‘paytirish kabi yondashuvlar Namangan viloyati uchun ham muhim amaliy ahamiyatga egadir.

Namangan viloyati demografik rivojlanish sur'atlari bo‘yicha respublikaning yetakchi hududlaridan biri
hisoblanadi. 2020–2024-yillar davomida viloyatda tug‘ilish koeffitsiyenti 26,6–26,7‰ oralig‘ida deyarli bar-
qaror saqlanib qolgan bo‘lsa, o‘lim koeffitsiyenti 4,8‰ dan 4,7‰ gacha kamaygan. Shu bilan birga, tabiiy
ko‘payish koeffitsiyenti 21,8‰ dan 21,3‰ gacha biroz pasaygan [26]. Mazkur holat tug‘ilish darajasining
yuqoriligiga qaramay, demografik jarayonlarning nisbatan barqarorlashayotganini hamda kelgusida demografik
siyosatni faqat aholi sonini ko‘paytirishga emas, balki inson kapitali sifatini oshirishga yo‘naltirish zarurligini
ko‘rsatadi.

Tumanlar nomi
2020-yil 2024-yil
Tug‘ilish
koeff-
isiyenti ( ‰
hisobida)

O 'lim
koeffisiyenti (
‰ hisobida)

Tabiiy
ko‘payish
koeffisiyenti (
‰ hisobida)

Tug‘ilish
koeffisiyenti (
‰ hisobida)

O 'lim
koeffisiyenti (
‰ hisobida)

Tabiiy
ko‘payish
koeffisiyenti (
‰ hisobida)

Namangan
viloyati

26,6 4,8 21,8 26,7 4,7 21,3

Namangan sh 29,8 5,2 24,6 29,2 5,1 24,1
Davlatobod 0 0 0 24,7 4 20,7
Yangi Namangan
t

0 0 0 30 4 26

Mingbuloq 25,9 4,2 21,7 25 4 21
Kososnsoy 26,7 4,4 22,3 27,1 3,8 23,3
Namangan 26,1 4,5 21,6 27,5 4,1 23,4
Norin 24,4 4,8 19,6 25 4,9 20,1
Pop 23,8 4,7 19,1 23,8 5 18,8
To‘raqo‘rg‘on 27 4,6 22,4 27,3 4,2 23,1
Uychi 28,1 5,3 22,8 27,8 4,9 22,9
Uchqo‘rg‘on 25,1 5,4 19,7 25,5 5,6 19,9
Chortoq 24,6 4,7 19,9 26 4,5 21,5
Chust 24,4 4,5 19,9 26 4,3 21,7
Yangiqo‘rg‘on 26 4,7 21,3 25 4,5 20,5

1-jadval
Namangan viloyati aholisining shahar va qishloq joylaridagi tabiiy ko‘payish ko‘rsatkichlari
Manba: Namangan viloyati statistika boshqarmasi ma’lumotlari asosida muallif tomonidan tuzilgan
Namangan viloyatida demografik jarayonlar hududlar kesimida bir xil emasligini ko‘rsatmoqda (1-jadval).

Viloyat O‘zbekistonning demografik jihatdan eng jadal rivojlanayotgan hududlaridan biri hisoblanadi. 2025-yil 1-yanvar
holatiga viloyatning doimiy aholisi 3mln 131,7ming kishini tashkil etgan bo‘lib, bu ko‘rsatkich o‘tgan yilningmos davriga
nisbatan 65,6 ming kishiga ko‘paygan. 2024-yil davomida viloyatda 81,9 ming nafar bola tug‘ilgan, 14,3 ming o‘lim holati
qayd etilgan. Natijada tabiiy o‘sish 67,6 ming kishini tashkil etgan [25,26]. Bu ko‘rsatkichlar viloyatda tug‘ilish darajasi
yuqori ekanligini va aholining tabiiy o‘sishi barqaror davom etayotganini ko‘rsatadi.

2024-yilda Yangi Namangan tumani (26,0‰), Namangan tumani (23,4‰), Kosonsoy tumani (23,3‰) hamda
To‘raqo‘rg‘on tumanida (23,1‰) tabiiy ko‘payish ko‘rsatkichlari viloyat o‘rtacha darajasidan yuqori ekanligi kuzatiladi.
Aksincha, Pop (18,8‰), Uchqo‘rg‘on (19,9‰) va Norin (20,1‰) tumanlarida tabiiy o‘sish nisbatan pastroq shakllangan
[26]. Bu esa hududlar o‘rtasidagi geodemografik tafovutlarni hisobga olgan holda demografik siyosatni hududiy yon-
dashuv asosida amalga oshirish zarurligini ko‘rsatadi.

Mazkur demografik holat viloyat uchun bir qator imkoniyatlar bilan birga yangi vazifalarni ham yuzaga keltir-
moqda. Aholi sonining muntazam o‘sishi mehnat resurslari salohiyatini oshirayotgan bo‘lsa-da, ta'lim, sog‘liqni saqlash,
uy-joy, infratuzilma va yangi ish o‘rinlariga bo‘lgan talabni ham kuchaytirmoqda. Shu sababli Namangan viloyatida
demografik siyosatning asosiy yo‘nalishi tug‘ilishni rag‘batlantirish emas, balki o‘sib borayotgan aholi uchun munosib
turmush sharoitlarini yaratish, inson kapitalini rivojlantirish va bandlikni ta'minlashga qaratilishi maqsadga muvofiqdir
(2-jadval).

2-jadval
Namangan viloyati tumanlarini tabiiy ko‘payish koeffitsiyenti bo‘yicha geodemografik guruhlash va

hududiy demografik siyosatning ustuvor yo‘nalishlari

Tabiiy o‘sish
darajasi Hududlar Tavsiya etiladigan siyosat

Yuqori (>23‰) Yangi Namangan, Namangan tumani, Kosonsoy,
To‘raqo‘rg‘on

Ta'lim, sog‘liqni saqlash va infratuzilmani
kengaytirish

O‘rtacha
(20–23‰)

Namangan viloyati, Chust, Chortoq, Uychi,
Mingbuloq, Yangiqo‘rg‘on

Bandlikni oshirish va yosh oilalarni
qo‘llab-quvvatlash

Past (<20‰) Pop, Uchqo‘rg‘on, Norin Mehnat resurslaridan samarali foydalanish va
migratsiyani boshqarish

Manba: Muallif tomonidan Namangan viloyati statistika boshqarmasining ma'lumotlari asosida tuzildi.
Xalqaro tajribalar tahlili shuni ko‘rsatadiki, Yaponiya, Fransiya, Janubiy Koreya va Kanadada qo‘llanilayotgan

demografik siyosat vositalarining ayrim elementlarini Namangan viloyati sharoitigamoslashtirishmumkin. Xususan, yosh
oilalarni qo‘llab-quvvatlash, maktabgacha ta'lim infratuzilmasini kengaytirish, ayollar bandligini rag‘batlantirish hamda
mehnat resurslarini samarali boshqarishga qaratilgan chora-tadbirlar hududning barqaror demografik rivojlanishiga ijobiy
ta'sir ko‘rsatishi mumkin (3-jadval).

3-jadval
Xalqaro tajribalar asosida demografik siyosatning asosiy yo‘nalishlari va ularni Namangan viloyatida

qo‘llash imkoniyatlari

Mamlakat Demografik muammo Amalga oshirilayotgan siyosat
Namangan viloyati uchun
qo‘llash imkoniyati

Yaponiya Tug‘ilish darajasining
pastligi, aholining
qarishi

Yosh oilalarni qo‘llab-quvvatlash,
bolalar parvarishi tizimini
rivojlantirish, ish va oila muvozanatini
ta'minlash

Maktabgacha ta'lim qamrovini
kengaytirish, yosh oilalarni
ijtimoiy qo‘llab-quvvatlash

Fransiya Tug‘ilish sur'atining
pasayishi

Oilaviy nafaqalar, soliq imtiyozlari,
ko‘p bolali oilalarni qo‘llab-quvvatlash

Bolali oilalar uchun ijtimoiy
yordam mexanizmlarini
takomillashtirish

Janubiy
Koreya

Juda past tug‘ilish
darajasi

Uy-joy dasturlari, tug‘ilish uchun
moliyaviy rag‘batlar, bog‘chalar sonini
oshirish

Yosh oilalar uchun uy-joy va
bolalar parvarishi xizmatlarini
rivojlantirish

Kanada Migratsiya va mehnat
bozori ehtiyojlari

Malakali migratsiyani boshqarish,
immigrantlarni ijtimoiy moslashtirish

Mehnat migratsiyasini samarali
boshqarish va bandlikni
rivojlantirish

Namangan
viloyati

Yuqori tug‘ilish va
tabiiy o‘sish, yoshlar
ulushining yuqoriligi

Hududiy demografik siyosatni
takomillashtirish, ta'lim va bandlikni
rivojlantirish

Xalqaro tajribalarni hududning
geodemografik xususiyatlariga
moslashtirish

Manba: Muallif tomonidan Yaponiya, Fransiya, Janubiy Koreya va Kanada bo‘yicha xalqaro manbalar
hamda Namangan viloyati statistika ma'lumotlari asosida tuzildi.

Rivojlangan mamlakatlarda demografik siyosat mavjud demografik muammolardan kelib chiqib shakllantiriladi.
Namangan viloyatida esa asosiy e'tibor tug‘ilishni rag‘batlantirishga emas, balki yuqori tabiiy o‘sish sharoitida ta'lim,
sog‘liqni saqlash, bandlik va ijtimoiy infratuzilmani rivojlantirishga qaratilishi lozim. Shu bois xalqaro tajribalarning
ayrim elementlarini hududning geodemografik xususiyatlarini hisobga olgan holda moslashtirish maqsadga muvofiqdir
(3-jadval).

Demografik siyosatning samaradorligi har bir hududning demografik holati va ijtimoiy-iqtisodiy rivojlanish dara-
jasiga bog‘liq. Shu sababli bir mamlakatda ijobiy natija bergan siyosatni boshqa hududda o‘zgarishsiz qo‘llash har doim
ham kutilgan samarani bermaydi.

Tahlil qilingan davlatlar tajribasi oilani qo‘llab-quvvatlash, reproduktiv salomatlikni mustahkamlash, maktab-
gacha ta'lim xizmatlarini rivojlantirish, ayollar va yoshlar bandligini oshirish hamda migratsiya jarayonlarini samarali
boshqarish barqaror demografik rivojlanishning muhim omillari ekanligini ko‘rsatdi. Ushbu yo‘nalishlarning aksariyati
Namangan viloyati uchun ham dolzarb hisoblanadi, biroq ularni hududning geodemografik xususiyatlari va mavjud de-
mografik vaziyatidan kelib chiqib moslashtirish zarur.

Namangan viloyatida aholining tabiiy o‘sishi yuqori bo‘lganligi sababli demografik siyosatning asosiy maqsadi
tug‘ilish darajasini oshirish emas, balki o‘sib borayotgan aholini sifatli ta'lim, sog‘liqni saqlash xizmatlari, zamonaviy
infratuzilma va barqaror ish o‘rinlari bilan ta'minlashdan iborat bo‘lishi lozim. Shu bilan birga, yosh oilalarni qo‘llab-
quvvatlash, maktabgacha ta'lim qamrovini kengaytirish va mehnat resurslaridan samarali foydalanishga qaratilgan chora-
tadbirlarni kuchaytirish hududning uzoq muddatli demografik barqarorligiga ijobiy ta'sir ko‘rsatadi.

Olingan natijalar xalqaro tajribalarni to‘liq ko‘chirish emas, balki ularning samarali jihatlarini Namangan viloy-
atining demografik va hududiy xususiyatlariga moslashtirish maqsadga muvofiqligini ko‘rsatdi. Bu yondashuv hududda
barqaror demografik siyosatni shakllantirish va aholi farovonligini oshirishga xizmat qiladi.

Xulosa

1. Tadqiqot natijalari shuni ko‘rsatdiki, barqaror demografik siyosatni shakllantirishda hududning demografik xususiy-
atlarini hisobga olish muhim ahamiyatga ega. Demografik siyosatning mazmuni har bir hududning aholi soni, yosh
tarkibi, migratsiya jarayonlari va ijtimoiy-iqtisodiy rivojlanish darajasiga mos ravishda belgilanishi lozim.

2. Xalqaro tajribalar tahlili Yaponiya, Fransiya, Janubiy Koreya va Kanada kabi davlatlarda demografik muammolarni
hal etishda oilalarni qo‘llab-quvvatlash, reproduktiv salomatlikni mustahkamlash, maktabgacha ta'lim xizmatlarini
kengaytirish hamda mehnat resurslarini samarali boshqarish muhim natijalar berganligini ko‘rsatdi.

3. Namangan viloyatida tug‘ilish va tabiiy o‘sish ko‘rsatkichlarining yuqoriligi demografik siyosatning asosiy
yo‘nalishini tug‘ilishni rag‘batlantirishdan ko‘ra, aholini sifatli ta'lim, sog‘liqni saqlash xizmatlari, zamonaviy in-
fratuzilma va barqaror bandlik bilan ta'minlashga qaratishni taqozo etadi.

4. Tadqiqot asosida xalqaro tajribalarning samarali jihatlarini Namangan viloyatining geodemografik xususiyatlar-
iga moslashtirish hududda barqaror demografik rivojlanishni ta'minlash, inson kapitalini rivojlantirish hamda de-

mografik siyosat samaradorligini oshirishning muhim omillaridan biri ekanligi aniqlandi.
5. Namangan viloyatida barqaror demografik siyosatni takomillashtirish maqsadida yosh oilalarni qo‘llab-quvvatlash

dasturlarini kengaytirish, maktabgacha ta'lim qamrovini oshirish, yangi ish o‘rinlarini yaratish hamda hududiy de-
mografik monitoring tizimini takomillashtirish maqsadga muvofiqdir.

